2014KO URRIAREN 6AN UDALBATZARRAK EGINDAKO OHIZKO BILKURAREN AKTA.

Alkatetzako Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2014KO ABUZTUAREN 5EKO ETA IRAILAREN 22KO BILKUREN AKTAK).

2.- AGITAX. 2015EKO TAXI TARIFAK ONARTZEKO PROPOSAMENA.

3.- GIPUZKOAKO FORU ALDUNDIA. GI-2637 ERREPIDEA KORTABERRIKO BIRIBILGUNETIK AURRERA HOBETZEKO ETA ONDARALDEA INDUSTRIALDETIK ZEGAMAKO HIRIGUNERAINO BIZIKLETA ETA OINEZKOENTZAKO BIDEA EGITEKO PROIEKTUA JENDAURREAN JARTZEARI BURUZKO JAKINARAZPENA.

4.- . EUS DOMEINUA ESKATZEARI BURUKO ERABAKIA. 
5.- ALKATETZAREN ERABAKIAK.

6.- GALDE ERANTZUNAK.

ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Francisco Gomez Anton Jn. (Zegama Lantzen).
Aquilino Perez Cires Jn. (Zegama Lantzen).
Mª Pilar Elorza Intxausti And. (Zegama Lantzen).
Joseba Izagirre Arozena Jn. (Zegama Lantzen).
Urko Gomez Ropon Jn. (Bildu). 
Joseba Berasategi Telleria Jn. (Bildu). 

EZ ETORRITAKO UDALBATZARKIDEAK:
Xabier Arakama Ruiz de Egino Jn. (Bildu). 

Idazkaria, Igor Alustiza San Vicente. 
1.- AURREKO BILKUREN AKTEN ONARPENA (2014KO ABUZTUAREN 5EKO ETA IRAILAREN 22KO BILKUREN AKTAK).

Alkateak, 2014ko abuztuaren 5eko eta irailaren 22ko bilkuraren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2.- AGITAX. 2015EKO TAXI TARIFAK ONARTZEARI BURUZKO ERABAKIA.

AGITAX-ek (Gipuzkoako Taxisten Elkarteak), 2015eko Taxi zerbitzuko tarifak onartzeko eskatuz aurkeztu duen idatziaren berri ematen da.

Zentzu horretan, elkartean egindako azterketa ekonomikoaren arabera eta gaur egungo ekonimaren egoera kontuan izanik, 2015ean, gaur egungo tarifak mantentzea proposatzen da.

Proposamena aztertu eta eztabaidatu ondoren, Udalbatzarrak, legez osatzen duten bederatzi kideetatik etorritako zazpi kideen aldeko botoekin, honako hau erabakitzen du:

Lehena.- AGITAX-ek (Gipuzkoako Taxisten Elkarteak) egindako proposamena onartzea, eta ondorioz, gaur egun indarrean dauden tarifak mantenduz, 2015ean ezarriko diren Taxi zerbitzuko tarifak honako hauek izango dira:

	KONTZEPTUA

TARIFA
	Abiasaria
	KILOMETRO IBILITA
	ITXARONALDI ORDUA

	TARIFA 1*


	3,4588
	1,0828
	20,6819

	TARIFA **
	3,4588
	1,7269
	32,5052


* Lanegunetan 07:00tik 22:00 arte.

** Tarifa hau egunero ezarriko da 22:00tik 7:00 arte. Bai igande eta araudi autonomikoa eta lokaleko erabakitako jaiegunetan 7:00tik 22:00 arte bai larunbatetan, eta abenduaren 24 eta abenduaren 31 egunetan.
Bigarrena.- Erabaki hau GOIEKIri eta AGITAX-i jakinaraztea.

3.- GIPUZKOAKO FORU ALDUNDIA. GI-2637 ERREPIDEA KORTABERRIKO BIRIBILGUNETIK AURRERA HOBETZEKO ETA ONDARALDEA INDUSTRIALDETIK ZEGAMAKO HIRIGUNERAINO BIZIKLETA ETA OINEZKOENTZAKO BIDEA EGITEKO PROIEKTUA JENDAURREAN JARTZEARI BURUZKO JAKINARAZPENA.

Gipuzkoako Foru Aldundiko Mugikortasuneko eta Bide Azpiegituretako Departamentutik, 2014ko irailaren 15eko Foru Aginduaren onarpena jakinarazten da. Horren bidez, honakoa proiektua onartzeko tramiteak hastea ebazten da: Ondaraldeko poligonotik Zegamako herriguneraino bizikletaeta oinezkoentzako bidea egiteko eta GI-2637 errepidea hobetzeko proiektua. Horrenbestez, proiektua jendaurrean ikusgai jartzen da hilabetez eta adierazitako epean alegazioak eta iradokizunak aurkeztu ahal izango dituzte interesdunek.

Hau ikusirik, Udalbatzarrak, aho batez, adierazitako agiria aztertu eta, bere kasuan, dagozkion alegazio eta iradokizunak bideratzea adosten du.

4.- . EUS DOMEINUA ESKATZEARI BURUKO ERABAKIA. 

Alkateak adierazten du, irailaren 16an .eus domeinuak eskuratzeko bigarren fasea ireki dela.
Lehen fasean aitzindari gutxi batzuei eman zitzaien aukera eta bigarren fase honetan,  administrazioei eta elkarteei irekitzen zaie txanda. 
Honela, herriko domeinua eskuratu ahal izateko bi aukera daudela adierazten da
Lehengo aukera .eus domeinuaren webgunean sartzea da;  http://www.d​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​omeinuak.eus/eu/ Bertan agertzen diren erregistradoreen zerrendatik bat aukeratu eta beraiek eskatzen dizueten dokumentazioa bete eta ordainketa egin daiteke. Ordainketak VISA bidez egin beharko dira. Prezioak eta zerbitzuak erregistradorearen baitan aldatzen dira.

Bigarren aukera udalei erregistratzeko lana erraztearren Izfek bitartekari lana egitea da, erregistroa Izfetik bideratzea nahi izanez gero urriaren 17a baino lehen jakinaraziz, bertan zein domeinu hartu nahi den adieraziz. eus Fundazioaren eskaintzaren baitan, domeinua eskuratzea 109€ (+BEZ) kostatuko litzateke eta ondoren urteroko berritzea 69€ (+BEZ). Baina mantentze prezioa urtez urte jaistea aurreikusten da. Bestalde, .eus Fundazioak faktura egingo dio Izfe-ri eta Izfe-k udalari igortzen dion hurrengo fakturan sartuko du domeinuaren kostua.
Domeinuak Izferen bitartez eskuratuz gero honako bi abantaila izango lituzke:
- Izfe arduratuko da horiek udalaren gaur egungo webgunearekin lotzen. Beti ere, webgunea Izferen zerbitzarian badago. Horrela ez balitz zure webgunearen zerbitzariarekin jarri beharko duzu harremanetan.

- Domeinuaren kudeaketaz Izfe arduratuko da.
Udalbatzarrak, gaia aztertu eta eztabaidatu ondoren, aho batez, honako hau erabakitzen du:

Lehena.- . eus domenikuak Izfe bidez eskuratzea, erakunde honi, Zegamako Udalak honako domeinu hauek eskuratu nahi dituela jakinaraziz:
ZEGAMA.EUS

AIZKORRI. EUS
AITXURI.EUS

ZEGAMA-AIZKORRI.EUS

AIZKORRI-ARATZ.EUS
Bigarrena.- Adierazitako domeinuak eskuratzeko beharrezkoa den gastua Udal aurrekontuan jasotzea.
5.- ALKATETZAREN ERABAKIAK.

- 2014ko irailaren 24ko erabakia, Udal artxiboa egunerako lanak bideratzeari buruzkoa.

6.- GALDE ERANTZUNAK.

Ez dira egiten.
Aztertzeko gai gehiago ez dagoenez, hasieran aipatutako eguneko gaueko zortziak eta hogei minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2014ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2014.

ALKATEAK/ LA ALCALDESA                                           IDAZKARIAK/ EL SECRETARIO
